
 

Янкаса аса ил 

 

Хушӑран эс виҫесӗр ҫӳле кармашасшӑн, 

Тусанран пуш юпа лартнӑ пек ҫавра ҫил, 

Унашкал самантра, сӑвӑҫ тусӑм, тархасшӑн, 

Янкаса аса ил, 

Янкаса аса ил. 

 

Ун сӑмахӗ – чӑваш мешехи пек сӑпайлӑх, 

Ун сӑмахӗ – ҫӑлкуҫ сасси пек ҫураҫу, 

Ҫавалсен, Шетмӗсен ырӑ юхӑмӗ майлӑ 

Ҫут тӗнче кӗввипе пӗр килен калаҫу. 

 

Вӑл чӗнет-йыхӑрать-и – хӗвел пулӗ тейӗн, 

Тем сӗнет-и пире – вӑй кӗртсе ыталать. 

Юрату хӗмӗнче эс ҫӳретӗн телейлӗн, 

Ӗмӗтсен йӗррипе талпӑнан тӑвалла. 

 

Аслӑ чӑнлӑх сасси сарӑлать ирхи чанӑн, 

Юнашар – касӑк йӗплӗ пралуклӑ Тагил. 

Йывӑрпа тытӑҫас самантра эс, тӑванӑм, 

Янкаса аса ил, Янкаса аса ил. 

